
Mapagkukunan ng Pagsasanay Para sa Mga Di-pormal na Tagapag-alaga

Suporta sa Pag-aaral ng Pamilya, Kaibigan, at Kapitbahay

Ang mga lolo at lola, mga kamag-anak, mga kaibigan, mga kapitbahay, at mga tagapag-alaga ng bata ay makapagbibigay ng mga oportunidad sa pag-aaral na magpapalakas ng kahandaan ng bata sa eskwelahan.

Ang Child Development Division ng California Department of Education ay sumusuporta sa gawain ng mga di-pormal na tagapag-alaga (yung mga hindi saklaw ng paglilisensya) sa pag-aalok ng mga nakakatuwang gawain na may katuturan at nakawiwili at itinatanim sa isip ang pagmamahal sa pag-aaral at galak sa mga kabataan. 

Ang mga programa na isinalarawan sa polyetong ito ay sumusuporta sa mga pangunahing bagay na nagpapalakas sa kahandaan ng bata sa paaralan.  Ang mga oportunidad na ito ay nakakatulong din sa mga tagapag-alagang katulad mo upang magkaroon ng mga kakayahan at mapaunlad ang iyong karera sa pag-aalaga ng bata.

Proyektong Paglaki, Pag-aaral, at Pag-aalaga

Mga Ahensyang Dulugan at Sanggunian (Resource and Referral Agencies, R&Rs), na nasa 58 mga county, ay nagbibigay ng mga serbisyo para sa hindi-saklaw ng paglilisensya na mga di-pormal na tagapag-alaga.*  Ang Proyektong Paglaki, Pag-aaral, at Pag-aalaga ay nagsisiguro na ang mga di-pormal na tapag-alaga sa buong California ay magkakaroon ng daan sa kalidad na pagsasanay at mga suportang serbisyo na makahulugan at nauugnay sa kultura.  Ang pagtutuon ay ibinibigay sa mga tagapag-alaga na nag-aalaga ng mga kabataang may mga magulang na tumatanggap ng pinansyal na tulong para sa pag-aalaga ng bata.

Ang mga lokal na proyekto ay umaangkop sa mga nagbabagong pangangailangan ng komunidad sa pamamagitan ng pag-aalok ng suporta sa maraming lengguwahe at pagbibgay ng libreng mga gawaing pang-edukasyon na iniayon sa magkakaibang pangangailangan ng mga lugar na pinagsisilbihan.  Ang mga proyekto ay maaaring makatulong sa mga di-pormal na tagapag-alagang konektado sa mga serbisyo ng lokal na komunidad.

Ang mga oportunidad na pang-edukasyon na tumutugon sa maraming paksa, kasama ang kalusugan at pangkaligtasan, nutrisyon, disiplina at pamamatnubay, suportang pampamilya at komunikasyon, pag-aaral sa pamamagitan ng paglalaro, pampamilyang karunungan, paghubog ng pagkatao at edukasyon, at tagumpay sa paaralan.

Mga serbisyong teknikal na tulong ay sumasakop sa mga pang-edukasyong pagbisita sa bahay at ang pagbabahagi ng mga laro, mga dulugan, impormasyon, at laruan para sa mga batang inaalagaan.
*Ang hindi saklaw ng paglilisensyang mga tagapag-alaga ay ang mga lolo at lola, tiya, o tiyo.  Ang mga indibidwal na nag-aalaga ng mga miyembro ng isa o ibang pamilya ay hindi rin saklaw ng paglilisensya.

Ang Iyong Lokal na Ahensyang Dulugan at Sanggunian

Ang mga ahensyang dulugan at sanggunian (Resource and referral agencies, R&Rs) ay nagsasanay ng mga tagapag-alaga upang madagdagan ang kalidad at suplay ng pampamilyang pangangalaga ng bata sa buong estado.  Ang iyong lokal na ahensyang R&R ay maaaring makatulong sa iyo upang matutunan ang mga sumusunod na mga serbisyong pagsasanay: pagsasanay sa kalusugan at kaligtasang pediatric; ang Proyektong Paglaki, Pag-aaral, at Pagkalinga; Programang Edukasyong Preschool; at ang Proyektong Inisyatiba sa Pag-aalaga ng Bata. 

Pagsasanay sa Kalusugan at Kaligtasang Pediatric

Ang pagsasanay para sa kalusugan at kaligtasang pediatric ay makukuha sa buong California.  Ang bahagi o buong scholarship  para sa pagsasanay na ito ay maaaring kunin sa iyong lokal na R&R.  Ang mga klaseng pangkalusugan at pangkaligtasang ito ay naghahandog ng mga sumusunod na paksa:  cardiopulmonary resuscitation (CPR), pangunahing lunas, paghuhugas ng kamay, paglalampin, pag-iwas sa pagkalunod, sudden infant death syndrome (SIDS), shaken baby syndrome, kaligtasan sa sasakyan at school bus, at pag-iwas sa sakit.

Programang Edukasyong Pang-Pre-school

And Programang Edukasyong Pang-pre-school ay suportado ng Public Broadcasting Service (PBS) at ng Dibisyong Pambatang Pag-unlad ng Departamento ng Eduksayon ng California (California Department of Education’s Child Development Division).  Ang mga istasyon ng PBS sa Eureka, Fresno, Los Angeles, Redding, Sacramento, San Diego, San Francisco, at San Jose ay sumasali sa programang ito.  Ang mga tagapag-alaga ng mga bata na higit sa dalawang taong gulang ay natututo kung paano nila matutulungan na aktibong manood ng mga programang pambata ng PBS at kung paano maipapalawig ang karanasang pagpapanood ng mga bata sa pamamagitan ng pagsali sa mga lokal na workshop na gumagamit ng mga librong pambata, telebisyon, at mga angkop na materyales.

Proyektong Inisyatiba sa Pag-aalaga ng Bata

Ang Proyektong Inisyatiba sa Pag-aalaga ng Bata (The Child Care Initiative Project, CCIP) ay tumutuon sa mga sanggol at mga maliliit na bata at nagbibigay ng mga gawaing pag-aaral, tulong teknikal, at tuloy-tuloy na suporta sa maraming lengguwahe para sa mga indibidwal na interesado na maging mga lisensyadong pampamilyang tagapag-alaga ng bata.  

Ang  pagsasanay sa pangkat at suportang indibidwal ay binibigay sa mga tagapag-alagang interesado sa pagsisimula ng negosyong pampamilyang pag-aalaga ng bata pati na yung mga may ilang taong karanasan. Mga serbisyong tuloy-tuloy na suporta para sa mga tagapag-alang bago at lisensyadong may karanasan ay sumasakop sa mga oportunidad na makilala ang ibang mga lisensyadong tagapag-alaga, mga pang-edukasyong pagbisita sa bahay, pagbabahagi ng dulugan at impormasyon, at tulong sa pagkakaroon ng mga serbisyong panglokal na komunidad.  

Ang mga oportunidad na pang-edukasyon ay tumutuon ng pansin sa mga paksang pag-unlad ng bata, pangkalusugan at pangkaligtasan, pangmatagalang gawain sa negosyo, at propesyonalismo.

Puntahan ang website ng California Child Care Resource and Referral Network: http://www.rrnetwork.org, o tumawag sa 415-882-0234 upang mahanap ang iyong lokal na R&R. 

[NOTE TO LOCAL EDUCATIONAL AGENCIES (LEAS): As a form of assistance to LEAs, the California Department of Education (CDE) offers this translation free of charge. Because there can be variations in translation, the CDE recommends that LEAs confer with local translators to determine any need for additions or modifications, including the addition of local contact information or local data, or modifications in language to suit the needs of specific language groups in the local community. If you have comments or questions regarding the translation, please e-mail the Clearinghouse for Multilingual Documents (CMD) at cmd@cde.ca.gov.]

